
O nomadismo dos estudos galegos:
un encontro en Madrid

Temos diante un volume de estudos que
representa o froito de moitos anos de traballo
a prol dos estudos galegos en Madrid. Desde
os anos 70 os estudos galegos sempre estive-
ron presentes de maneira continuada na nosa
universidade polo interese do profesor Alonso
Zamora Vicente, quen fomentou tanto a inves-
tigacion como a docencia destes estudos na
Titulacion de Filoloxia Romanica da Faculta-
de de Filoloxia da Universidade Complutense
de Madrid. Actualmente continuamos con esa
tarefa no Centro de Estudos Galegos, apoia-
dos polo Convenio asinado entre a Secretaria
Xeral de Politica Lingiiistica da Xunta de Ga-
licia e a Universidade Complutense. Hoxe, se
o profesor Zamora Vicente estivese connosco
estaria moi contento con esta publicacion.

Eu sinto non s6 ledicia, senén tamén unha
grande satisfaccion ao escribir estas lifias.
Pasenifio, pouco a pouco temos feito que o
galego tefia unha presenza digna na nosa uni-
versidade. Unha tarefa levada a cabo por moi-
tas persoas as que agradezo a stia confianza, o
seu apoio e o seu traballo: polo tanto, o meu
agradecemento mais sincero a todos os pro-
fesores da Titulacion de Filoloxia Romanica,
especialmente a Eugenia Popeanga, a Juan
Miguel Ribera e a Maria Victoria Navas; a
todos os profesores lectores que fixeron tan
ben o seu traballo de embaixadores da cultura
galega en Madrid desde 1994: Xesus Pocifia,
Ana Acuia, Miguel Louzao, Roberto Pascual,

Maria Asuncion Canal, Ricardo Pichel e a
Lidia Lopez Teijeiro, quen agora ocupa esta
embaixada; aos membros do Grupo Bilbao,
que sempre estan dispostos a colaborar nesta
aventura, entre eles ao profesor Xavier Frias,
responsable dos estudos galegos na UNED e
co-organizador do encontro do que xorde este
volume; aos colaboradores de Madrygal. Re-
vista de Estudios Gallegos, que fixeron reali-
dade un proxecto cheo de ilusions, e a tantos
outros que eu levo no meu corazdn. Gracinas
a todos e a todas.

Cando en outubro de 2013 falamos, Ricar-
do Pichel e mais eu, xunto co profesor Xavier
Frias da UNED, sobre o proxecto de realizar
un encontro conxunto, as “Xornadas Interna-
cionais de Literatura Galega UCM-UNED”,
non pensabamos que a resposta seria tan me-
morable. Ricardo Pichel foi a alma deste even-
to, axudado por Javier Rivero, Diego Muioz,
Luis Luna e un longo etcétera de colaborado-
res, moitos deles antigos estudantes e agora
amigos (Alba, Alicia, Laura, Maria, Santiago,
Sebastian, entre outros). Desde xaneiro ata
setembro de 2014 o traballo foi xestandose,
encaixaronse as pezas que ian quedando sol-
tas e solucionaronse as pequenas ou grandes
incidencias. En fin, entre os avatares da vida
cotia e académica chegou o momento da ce-
lebracion das Xornadas Internacionais, or-
ganizadas pola UCM e pola UNED, onde os
estudos galegos estan presentes.

As intensas xornadas do 18 e 19 de se-
tembro de 2014 foron dias de didlogo entre os
galicianistas chegados desde diferentes partes
do pais e do resto do mundo (Alemafia, Arxen-
tina, Brasil, Francia, Inglaterra, Irlanda, Italia,
Polonia, Portugal e EUA) coa finalidade de
abrir un debate sobre a identidade, a alteridade
e o exilio, os grandes focos tematicos das Xor-
nadas Internacionais, que reflicten a riqueza
da cultura galega, xeradora de novas inda-
gacions ainda sen resolver como poden ser a
hibridacion e a transculturalidade propias do
nomadismo implicito no pobo galego.

Resultado deste dialogo son as colabo-
racions que se recollen —xusto medio ano
despois— neste primeiro Numero Especial,
o volume 18 da revista de estudos galegos
Madrygal, de recofiecido impacto no mundo
cientifico. Compre salientar que todas as con-
tribucions foron obxecto de arbitraxe cientifi-
ca a través da avaliacion por pares, conforme o
criterio editorial dos niumeros regulares da re-
vista, o que permitiu implementar a calidade,
orixinalidade e rigor cientifico dos traballos
escolmados neste numero especial. Das 85 co-
municacions e conferencias presentadas para
as Xornadas Internacionais, foron selecciona-
dos e superaron a dita arbitraxe un total de 57
traballos, reagrupados nas seccidons tematicas
nas que se estrutura este volume e as que alu-
direi a continuacion.

Sen ter a posibilidade de dedicar unhas
palabras para cada colaboracion, destacarei
0 mais importante deste Numero Especial de
Madrygal. Desde a mifia perspectiva, o inte-
rese do volume radica na sta pluralidade tan-
to tematica como de autores. Considero moi
significativa a presenza de colaboradores no-
vos como Patricia Arias, Angel Arcay, Noelia
Cendan, Maria Curros, Sabela Hermida, Oscar
Fernandez, Anna Lammers, Antia Marante,
Xurxo Martinez, Azahara Palomeque, Laura
Pifieiro, Maria Xesus Pifieiro, Leticia Quintas,
Vanesa Rodriguez, Alicia Romero, Santiago
Sanjurjo, Sebastian Stratan, entre outros moi-
tos; asi como a presenza de investigadores xa
consolidados como Ana Acuna, Elvira Fente,
Carme Fernandez Pérez-Sanjulian, Benigno
Fernandez Salgado, José Angel Garcia Lo-
pez, Federico Gerhardt, Teresa Lopez, Ro-
berto Pascual, Montse Pena, Rocio Pefialta,

M? Antonia Pérez, Begofia Regueiro; autores
de recofiecido prestixio como Vicente Ara-
guas, Silvia Bardelas, Xavier Frias, Raimun-
do Garcia, Maria Pilar Garcia Negro, Modesto
Hermida, M?® Victoria Navas, Maria Rosario
Portela, Juan M. Ribera, Martin Veiga ¢ un
longo etcétera; ou figuras emblematicas como
a do académico e catedratico D. Xesus Alonso
Montero, quen abriu as sesions da xornada do
19 de setembro no Paraninfo da Facultade de
Filoloxia da UCM, coa conferencia publicada
neste volume, titulada “Un volume insélito na
bibliografia antifranquista galega: Galicia hoy,
coordinado (con pseudonimos) por Isaac Diaz
Pardo e Luis Seoane, editado por Ruedo Ibéri-
co (Paris) e impreso en Buenos Aires (1966)”.

Canto & pluralidade de contidos 4 que alu-
dia anteriormente, malia sermos conscientes
das dificultades que entrafia establecer unha
clasificacion tematica a partir dun conxunto de
colaboracions tan diverso en detrimento dou-
tras mais xenéricas, pareceunos mais axeitado
facer unha distribucion en seccions tematicas
atendendo 4 natureza das Xornadas, centradas
en cuestions relativas a identidade, a alterida-
de e ao exilio —tal como reza o titulo do pre-
sente monografico. Asi pois, tras un “Adro”,
que abre o volume con algins dos relatorios
mais representativos das Xornadas (como os
de Xestus Alonso Montero, Vicente Araguas,
Silvia Bardelas, Raimundo Garcia Paz ou
Modesto Hermida Garcia), procuramos facer
unha partilla comprensiva das colaboracions
aceptadas nos seguintes bloques tematicos:
“Identidade e alteridade na literatura galega
(séculos XIX-XX)”, “Literatura galega com-
parada e de conxunto”, “Exilio e recuperacion
da memoria historica”, “Identidade feminina
e estudos de xénero”, “Literatura galega en
Madrid”, “Editoriais e prensa na Galiza do
interior e do exterior” e “Industrias culturais:
arte, musica, escenografia e cinema”. As ditas
seccions manifestan a pluralidade do diadlogo
aberto neste encontro e esperamos que sigan
adiante, pois a relevancia dos estudos presen-
tados asi a merecen.

Nesta diversidade tematica e autorial es-
tan implicitas as miradas novas que asegu-
ran a continuidade dos estudos galegos no
presente e no futuro e as miradas daqueles
que imprimen estabilidade e rigurosidade na

Madrygal, 2015, 18, Num. Especial 13-15



Carmen Mejia Ruiz

investigacion e sinalan o camifio para as novas
xeracions na investigacion e difusion da lin-
gua, literatura e cultura galegas dentro e fora
de Galiza. Asi pois, o lector podera apreciar
que neste conxunto de estudos galicianistas
predomina un ton harmoénico: o interese polo
galego como sinal de identidade cultural. De
ai que estes artigos poidan ter un valor docu-
mental salientable non s6 hoxe en dia, senon
tamén para o noso futuro.

Agradecemos moi sinceramente a todos os
colaboradores as stias contribucions e agarda-
mos que o traballo que hoxe pofiemos & dis-
posicion do lector poida coa sua achega abrir
novas vias de investigacion non s6 no panora-
ma actual das pescudas sobre o galego, sendén
tamén nos estudos comparados entre os dife-
rentes sistemas culturais e literarios.

Agora es ti, lector e amigo, quen tes a pa-
labra. As tas suxestions seran moi benvindas.

Madrid, 10 de marzo de 2015

Carmen MEJiA Ruiz
Universidad Complutense de Madrid
Centro de Estudos Galegos

